
Að setja sig í spor gagnstæðs kyns 

 
Nemendur fengu heimaverkefni í ritun þar sem þau áttu að setja sig í spor gagnstæðs 

kyns. 

 

Heimaverkefni fyrir stráka:  Ímyndaðu þér að þú sért stelpa.  Veldu þér nafn.  Þú mátt 

ekki nota nafn úr bekknum.  Hvað finnst þér skemmtilegt að gera?  Hvers vegna?  

Hvernig finnst þér að leika við stráka?  Hvers vegna?  Er eitthvað sem stelpur gera 

öðruvísi en strákar?  Hvað er líkt með stelpum og strákum?  Hvað er ólíkt?  

 

Heimaverkefni fyrir stelpur:  Ímyndaðu þér að þú sért strákur.  Veldu þér nafn.  Þú 

mátt ekki nota nafn úr bekknum.  Hvað finnst þér skemmtilegt að gera?  Hvers vegna?  

Hvernig finnst þér að leika við stelpur?  Hvers vegna?  Er eitthvað sem strákar gera 

öðruvísi en stelpur?  Hvað er líkt með strákum og stelpum?  Hvað er ólíkt?  

 

Sjá ritunarverkefni 2a og 2b: Að setja sig í spor gagnstæðs kyns í verkefnabanka. 

 

 

 

 

 

 

 

 

 

  

 

 

 

 

 

 

 

 

 

 



Í verkefnum barnanna  kom fram að strákar væru mikið í fótbolta, þeir væru meira fyrir að 

hamast og vera í bardagaleikjum, þeim þætti allt í lagi að vera skítugir en stelpurnar væru 

meira fyrir rólega leiki og að punta sig og vera fínar.  Allar stelpur í sporum stráka töluðu um 

að þeim þætti gaman í fótbolta.  Strákar í sporum stelpna voru með fjölbreyttari hugmyndir, 

og sögðu m.a. að þeim þætti gaman að lesa, fara á skauta, æfa fótbolta, sippa, hjóla og hlusta á 

tónlist.   

 

Í  bekkjarumræðum um verkefnin var reynt að draga fram og leggja meiri áherslu á það sem 

líkt er með stelpum og strákum heldur en það sem er ólíkt.  Ekki stilla kynjunum upp sem 

andstæðum.  Frekar að leggja áherslu á ólíkar persónur óháð kyni.   

 

 

 

 

 

 

 

 

 

 

 

 

Dæmi úr verkefnum barnanna: 

Stelpur í sporum stráka: 

 Strákar og stelpur eiga margt sameiginlegt.  En það er líka margt ólíkt með þeim, t.d. í 

fótbolta vilja strákar oft vera með meiri tuddaskap en stelpur. 

 Stelpur vanda sig meira að velja föt en strákar. 

 Oftast finnst strákum og stelpum leiðinlegt að taka til. 

 Strákar vilja oft meiri hasar í leikjum sínum heldur en stelpur. 

 Strákar og stelpur geta haft gaman af sömu hlutum eins og t.d. fótbolta, snú, snú og 

fimleikum. 

 Mér líkar að vera strákur en það væri pottþétt æðislegt að vera stelpa. 

 Stelpur pæla meira í fötum og geta endalaust verið að skoða föt í búðum. 



 Sumir segja að strákar og stelpur séu svo ólík.  En mér finnst við ekkert ólík því við 

höfum oft sömu áhugamál og skoðanir. 

 Góðir gaurar geta verið bæði strákar og stelpur. 

 Stundum eru stelpur leiðinlegar.  En ég segi það aldrei við þær.  Þá verða þær leiðar.  

Allir skipta máli. 

 Mér finnst strákar og stelpur býsna lík.  Þau kunna sömu leiki og leysa sömu 

vandamál.  Hins vegar eru áhugamál þeirra ólík og líka húmorinn. 

 Ég er í frábærum bekk þar sem allir eru vinir og leika sér saman.  Bæði strákar og 

stelpur. 

 Það er allt í lagi að leika stundum við stelpur en þær hlaupa ekki eins hratt og strákar.  

Stelpur eru liðugri en strákar. 

 Mér finnst gaman þegar stelpurnar koma í fótbolta.  Vegna þess að þá skorum við 

meira. 

 Stelpur og strákar eiga bæði rétt á að lifa. 

 Stelpur eru kannski meira fyrir snú, snú og strákar prakkarastrik.  T.d. eru strákar 

kannski jafn skemmtilegir og stelpur.  En það eru ekki allir eins. 

 Strákar slást meira.  Þeir eru líka mikið í stríðsleikjum. 

 Stelpur eru með sítt hár og strákar eru með stutt hár. 

 Stelpur horfa á allt öðruvísi bíómyndir en strákar. 

 Strákar kaupa allt öðruvísi leikföng en stelpur.  T.d. vilja strákar lítil skrímsli en 

stelpur vilja lítil dýr. 

 Strákar og stelpur eru jafn skemmtileg.  Allavegana finnst mér það.  En það eru allir 

eitthvað öðruvísi. 

 

 

 

 

 

 

 

 

 

 

 

 

 

 

 

 

 

 

 

 



 

Strákar í sporum stelpna: 

 Mér finnst stelpur gera allt það sama og strákar.  Það sem mér finnst ólíkt með stelpum 

og strákum er að stelpur eru oftast með síðara hár en strákar.  Bæði stelpur og strákar 

eru með augu, nef, munn og eyru. 

 Sumir strákar eru skemmtilegir.  Sumir eru stríðnir.   

 Stelpur eru oftast dálítið klárari.  

 Stelpur eru með lengra hár og greiða það meira. 

 Það er sumt sem stelpur gera öðruvísi en strákar.  Þær leika sér oft með dúkkur en 

strákar sjaldan. 

 Stelpur vilja alltaf vera hreinar en strákar vilja alltaf vera skítugir. 

 Mér finnst skemmtilegt að leika við stráka því þeir eru hressir. 

 Strákar labba öðruvísi en stelpur.  En augun eru eins.  Þau nota ólík föt. 

 Mér finnst gaman að leika við stráka en stundum fara þeir í stríðsleiki og það er ekki 

gaman.  Þeir eru ljótir. 

 Stelpum og strákum finnst skemmtilegt að hlæja. 

 Stelpur eru oft í pilsum en strákar aldrei. 

 Í fótbolta þarf að hlaupa svo mikið og því nenna stelpur ekki.  En strákar nenna því 

alltaf. 

 Stelpur gista oftast hjá hvor annarri meðan strákar fara bara heim til sín að sofa. 

 Mér finnst gaman að leika við stráka af því að þeir eru glaðir. 

 Strákar fara í bardagaleiki en stelpur ekki. 

 Stelpur og strákar sofa bæði með bangsa. 

 Strákar eru ágætir vegna þess að þeir hafa aðra siði. 

 Stelpur leika sér með pet shop, barbie og Brats en strákar eru meira í tölvu, horfa og 

leika með bardagaköllum. 

 Stelpur tjá sig öðruvísi. 

 Stelpur og strákar eru bæði krakkar og þurfa að leika sér óskaplega mikið. 

 Það sem er ólíkt er að stelpur hafa öðruvísi persónuleika. 

 

 

 

 

 

 

 


